
На Мангэтане 15 ліпеня
прайшло адкрыцьцё Тыд�
ня Паняволеных Наро�

даў, якое традыцыйна пачынаецца
Маршам Паняволеных Народаў, у
якім самы актыўны ўдзел бяруць
прадстаўнікі беларускай грамады
Амэрыкі й сябры БАЗА. 

У 1958 годзе прэзыдэнт Айзэн�
гаўэр праклямаваў трэці тыдзень
ліпеня Тыднем Паняволеных На�
родаў, што пакутавалі пад ярмом
камунізму, таталітарызму і замеж�
най акупацыі. Праклямацыя была
зробленая ў адказ на зварот прад�
стаўнікоў эміграцыйных арганіза�
цыяў Усходняй Эўропы, у тым лі�
ку і Беларусі, якія аб’ядналіся для
дапамогі сваім народам, што апы�
нуліся пад расейскім панавань�
нем. Увесну 1959 году Кангрэс
ЗША замацаваў гэтую пракляма�
цыю ў выглядзе Грамадзкага зако�
ну ЗША № 86�90. Ад таго часу ад�
былася мноства шматтысячных
дэманстрацыяў з удзелам белару�
саў, славакаў, украінцаў, палякаў,
мадзяраў, казакоў, баўгараў, румы�
наў, калмыкаў, сэрбаў, татараў, харватаў
ды іншых, акцыяў ля прадстаўніцтваў Са�
вецкага Саюзу і Расеі. Сёньня боль�
шасьць паняволеных народаў вызваліла�
ся і будуе сваё самастойнае жыцьцё. 

Нажаль, Беларусь сёньня не належыць
да ліку свабодных народаў. У краіне пра�
цягваецца панаваньне пост�камуністыч�
най намэнклатуры, якое перарабілася ў
жорсткую дыктатуру Лукашэнкі. Рэжым
Лукашэнкі мэтадычна вынішчае ўсе пра�
явы беларускасьці, бачачы ў любой прая�

ве беларускай нацыянальнай культуры
пагрозу для сябе. І так яно фактычна
ёсьць — чым болей людзей будуць задум�
вацца пра свае карані, пра сваіх продкаў,
пра нацыянальную культуру, беларус�
кую мову — тым больш прыхільнікаў
вольнай і незалежнай Беларусі будзе
ставаць пад бел�чырвона�белы сьцяг. 

Напачатку імпрэзы ўдзельнікі прайшлі
па 5 Авэню да Катэдры Сьв. Патрыка, дзе
былі асьвечаныя сьцягі паняволеных на�
родаў, беларускія сьцягі. Сьвятар, рэктар

Катэдры а. Робэрт Рычы, заклікаў пры�
сутных памятаць пра паняволеныя наро�
ды, мадтрымліваць іх малітвамі й прак�
тычнай дапамогай. 

Удзельнікі прайшлі маршам па 5�й Авэ�
ню да 72�й вуліцы ля Цэнтральнага Пар�
ку. Па дарозе луналі бел�чырвона�белыя
сьцягі, гучэлі лёзунгі: “Свабоду ўсім па�
няволеным народам”, “Беларусь — так!,
Лукашэнка — не!”, “Свабоду Беларусі”,
“Жыве Беларусь!”. Удзельнікі несьлі
плякаты ў падтрымку свабоды Беларусі. 

У Цэнтральным Парку адбыло�
ся афіцыйнае адкрыцьцё Тыдня
Паняволеных Народаў, на якім
выступілі старшыня Камітэту Па�
няволеных Народаў Горст Уліх,
старшыня Беларускага Народна�
га Фронту Зянон Пазьняк, прад�
стаўнікі Эстоніі Яан Куум і а. То�
мас Вага, прадстаўнік Таварыс�
тва Сьв. Піюса Х Джэфры Сміт,
прадстаўнік саюзу выгнанцаў
Лотар Вольф ды іншыя. У сваіх
выступах прамоўцы гаварылі пра
злачынствы таталітарных рэжы�
маў, заклікалі ня здраджваць па�
мяць 140 мільёнаў людзей, што
загінулі ад рук камуністаў па
ўсім сьвеце.

Была прынятая рэзалюцыя, у
якой прагучэў заклік падтры�
маць змаганьне за свабоду ўсіх
паняволеных народаў, асабліва
Беларусі, як апошняй паняволе�
най нацыі ў Эўропе, было запа�
трабавана ўвесьці байкот краі�
наў, кантраляваных камуністамі,
і правесьці судовыя перасьледы

камуністычных злачынцаў. Неаб�
ходна правесьці рэпарацыі й кам�

пэнсацыі за дзесяцігодзьдзі панаваньня
камунізму ў Эўропе і на ўсходзе, аднаў�
леньне захопленай камуністамі ўлас�
насьці й зямлі.

Адмыслова была падкрэсьлена расту�
чая пагроза расейскага імпэрыялізму,
так бачная сёлета ў Беларусі й у Эстоніі.
На працягу Тыдня пройдзе шэраг іншых
імпрэзаў у падтрымку паняволеных наро�
даў.

Віталь ЗАЙКА

Яно было, ёсьць і будзе ня
толькі для асалоды эстэ�
тычнай, ня з мэтай паў�

тарэньня нават самых бліскучых
старонак ягонай творчасьці.
Вяртаньне да купалаўскіх ідэа�
лаў дапамагае каштоўней усьве�
даміць гісторыю мінулага ў імя
будучыні. Ёсьць неадкладная
ўмова ў пачатку новага тысяча�
годзьдзя – ісьці да Купалы за па�
радамі не як да бронзавага, не як
да археалягічнага аб’екта, а як
да жывога, дзейснага архітэкта�
ра нашай дзяржаўнасьці, стра�
тэга нацыянальнай незалеж�
насьці, мовы і духу.

Літаратурна�мастацкі алімп
песьняра вызначыўся ў канцы
першай паловы ягонага творча�
га шляху і закончыўся самай па�
пулярнай і востра�праблемнай
трагікамэдыяй “Тутэйшыя”

(1922 г.) Пазьней, стаўшы
паэтам “сацыялістычнага
рэалізму”, аўтар рамантыч�
ных паэм ужо ня здолеў са�
мавыказацца на высокай
клясычнай ноце паэта на�
цыі, песьняра, барда, арфэя.

Паэт тутэйшага народу і
краю стаў няўгодным. 19 лі�
стапада 1926 году п’еса “Ту�
тэйшыя” пастановаю ЦК за�
бараняецца (у 1988 годзе
была апублікаваная пасьля
амаль 60�гадовага перапын�
ку). 15 лістапада 1930 году
Купала даваў паказаньне па
справе “Саюзу вызваленьня
Беларусі”.

Мінулы (2006) год быў ад�
метным. “Тутэйшыя” ставі�
ліся на сцэне толькі адзін
раз. Чарговы спэктакль быў
прыўрочаны да юбілейнай

даты ў чэрвені сёлета, але,
як сьведчыць прэса, Міні�
стэрства асьветы выключы�
ла гэты твор нават са школь�
най праграмы па беларускай
літаратуры.

П’еса Янкі Купалы “Ту�
тэйшыя” па�рознаму ўзьдзей�
нічала на чытача�гледача:
адных забаўляла здаровым
сьмехам, другіх палохала,
кідаючы ў халодны пот.

А ўвогуле, “забаронены
плод”, кажа біблейская
прытча, заўсёды саладзей�
шы. Рычард Ягелончык, Ук�
раіна, лічыць: “Тутэйшыя” –
твор, які павінен ведаць
кожны беларус!!!” (“Бела�
рус” н. 532, травень 2007).
Думка вельмі слушная. 

Сапраўды, сёньня мы ве�
даем Купалу напалову, пера�

важна як аўтара пастаральнай
лірыкі і ня болей. На абочыне
дасьледніцкіх прац застаўся Ку�
пала як філёзаф�антраполяг,
мысьляр і гуманіст. Тэма гіста�
рычнага псыхалягізму Купалы
штучна лічылася непэрспэктыў�
най. Насупраць такому алягіз�
му, Купала стартаваў у прыго�
жым пісьменстве з ідэяй тутэй�
шасьці, якую лічыў “усе тут зна�
юць”. Ён паказваў, што этнічны
правобраз беларуса складваўся
ва ўлоньні тутэйшасьці, г. зн.
трох туташніх пранароднасьцяў
– крывічоў, дрыгавічоў, радзімі�
чаў, – што тутэйшыя былі пер�
шай па часе мадэльлю белару�
саў з найбольшым эквівалентам
беларускасьці, узьнікшай паміж
Польшчай і Расеяй, Украінай і
Летувой. Ён быў дужа занепако�

ГГааддааввыы  ЗЗььеезздд  ЗЗББВВББ
Узалі беларускага культурна�рэлігій�

нага цэнтру ў паўночным Лёндане 9�
га чэрвеня 2007 году адбыўся 61�ы

агульны гадавы Зьезд сяброў Згуртаваньня
Беларусаў у Вялікай Брытаніі. Пасьля спраў�
джаньня мандатаў дэлегатаў і пацьвярджань�
ня правамоцнасьці Зьезду, удзельнікі заслу�
халі справаздачу Старшыні аб дзейнасьці ар�
ганізацыі на працягу мінулага году, а таксама
справаздачу скарбніка, справаздачу зь бела�
рускага дому, разгледзелі таксама справазда�
чы аўдытара і Нагляднай рады. Прадстаўле�
ныя справаздачы былі ўхваленыя, а ўступаю�
чай Старшыні і Галоўнай Управе выказаны
абсалюторыюм з падзякаю. 

Падчас вылучэньня і выбараў кіраўніцтва
арганізацыі на наступны год, Старшынёю
ЗБВБ была зноў абраная сп�ня Лёля Міха�
люк, сябры Ўправы былі таксама абраныя ў
ранейшым складзе. 

У далейшым працягу зьезду адбылася жы�
вая дыскусія аб пазыцыі арганізацыі ў сьвят�
ле сучаснай грамадзка�палітычнай сытуацыі
ў Беларусі, а таксама ў справе дачыненьняў

ЗБВБ з Англа�Беларускім Таварыствам.
Удзельнікі падкрэсьлілі непахісную вер�
насьць ЗБВБ тым беларускім нацыянальна�
дзяржаўным ідэалам, на грунце якіх арганіза�
цыя заснаваная і застаецца ад 1946 году. Дэ�
легаты адзінадушна пагадзіліся аб немагчы�
масьці якога�колечы супрацоўніцтва ці афі�
цыйных кантактаў з установамі ці прадстаў�
нікамі тых уладаў, якія пануюць цяпер у Бе�
ларусі, а таксама немагчымасьці супрацоў�
ніцтва з тымі арганізацыямі ў замежжы, якія�
б занялі ў гэтым пытаньні іншую пазыцыю.

Удзельнікі Зьезду коратка абмеркавалі так�
сама пытаньне падрыхтоўкі да сьвяткаваньня
90�х угодкаў абвяшчэньня незалежнасьці
БНР у сакавіку наступнага году, даручыўшы
Ўправе распрацаваць пляны сьвяточных
імпрэзаў. Зьездам быў разгледжаны шэраг
арганізацыйных пытаньняў, ухвалена ад�
наўленьне практыкі галасаваньня сяброў
ЗБВБ шляхам “проксі”. Паседжаньне завяр�
шылася сьпевам нацыянальнага гімну “Мы
выйдзем шчыльнымі радамі”.

Галоўная Ўправа ЗБВБ

Злучаныя Штаты Амэрыкі па�
шыраць сьпіс асобаў, адносна
якіх ужываецца спэцыяльная

працэдура разгляду заяваў на ўезд у
ЗША. Дзярждэпартамэнт абмежа�
ваў выдачу візаў для афіцэраў КДБ і
МУС у званьні, вышэйшым за пад�
палкоўніка, для супрацоўнікаў ідэа�
лягічных аддзелаў выканкамаў, чле�
наў выбарчых камісіяў, а таксама іх
сужэнцаў.

У прэсавым рэлізе пасольства
ЗША ў Беларусі прыводзіцца маты�
вацыя рашэньня: “Праз год пасьля
прыняцьця прэзыдэнтам Бушам рас�
параджэньня 8015 адносна Беларусі
рэжым Аляксандра Лукашэнкі пра�
цягвае практыку зьняволеньня і пе�
расьледу грамадзянаў за выказваньні
ў абарону дэмакратыі, правядзеньне
мірных дэманстрацыяў і выступ�
леньні супраць рэпрэсіўнай палітыкі
рэжыму. 

Нягледзячы на тое, што мінулай
вясной мела месца некаторае аслаб�
леньне рэпрэсіўных мераў, на праця�
гу апошніх некалькіх тыдняў мы ста�
лі сьведкамі чарговага пагаршэньня
сытуацыі з правамі чалавека, і прэзы�
дэнцкае распараджэньне прыпыняе
ўезд у Злучаныя Штаты па імігра�
цыйных ці неіміграцыйных візах асо�
баў, адказных за палітыку альбо дзе�

яньні, што пагражаюць працэсу пера�
ходу да дэмакратыі ў Беларусі. 

Цяпер спэцыяльная працэдура раз�
гляду зваротаў па візы на ўезд у ЗША
распаўсюджваецца на наступныя ка�
тэгорыі грамадзянаў Беларусі: 

• чыноўнікаў узроўню намесьнікаў
міністраў і вышэйшых альбо пры�
раўнаваных да іх; 

• генэральнага пракурора і яго на�
месьнікаў; 

• афіцэраў Міністэрства ўнутра�
ных справаў у званьні, вышэйшым за
падпалкоўніка; 

• афіцэраў КДБ у званьні, вышэй�
шым за падпалкоўніка; 

• супрацоўнікаў ідэалягічных ад�
дзелаў Менскага гарадзкога і аблас�
ных выканкамаў; 

• кіраўніка і намесьнікаў кіраўніка
Адміністрацыі прэзыдэнта; 

• членаў Цэнтральнай выбарчай
камісіі; 

• старшыняў абласных выбарчых
камісіяў; 

• старшыняў абласных і раённых
судоў; 

• старшыні Канстытуцыйнага су�
ду; 

• дырэктараў і намесьнікаў дырэк�
тараў дзяржаўных прадпрыемстваў; 

• сужэнцаў пералічаных вышэй
асобаў”.УТаварыстве Беларускай Культуры

Літвы 28 ліпеня адбылося чарговае
мерапрыемства. Гэтым разам пры�

сьвечанае 10�м угодкам сьмерці Лявона Луц�
кевіча.Як заўсёды, распачаў імпрэзу старшы�
ня ТБК Хведар Нюнька. Ён павіншаваў пры�
сутных зь днём незалежнасьці Беларусі, аб�
вешчаную Вярхоўным Саветам Беларусі ў
1990 годзе.  

Першым выступіў з успамінамі Хведар
Нюнька. Ён коратка напомніў прысутным
біяграфію Л. Луцкевіча, які нарадзіўся ў
сям’і беларускіх інтэлігентаў, вучыўся ў ле�
гендарнай Віленскай беларускай гімназіі, за
беларускую дзейнась быў асуджаны, адбы�
ваў пакараньне на Калыме, пасьля хру�
шчоўскай адлігі вярнуўся ў Вільню.

Лявон Луцкевіч быў адным зь першых, хто
пачаў адраджаць беларускае культурнае
жыцьцё напрыканцы 80�х гадоў мінулага ста�
годзьдзя. Ён быў адным з першых, разам з
Хведарам Нюнькам, хто заснаваў ТБК. Уліч�
ваючы, што бацька Лявона Антон Луцкевіч
быў закатаваны ў кіпцюрох ГПУ, дзяцька
Іван Луцкевіч таксама вядомы беларускі дзе�
яч, дый сам Лявон адбываў пакараньне, таму
ён ня мог у той час узначальваць беларускую
суполку. Але ён быў духоўным кіраўніком.
Дзесяць год сябравалі Хведар Нюнька і Ля�
вон Луцкевіч і ніколі не разышліся ў погля�
дах адносна незалежнасьці Беларусі. У
агульных рысах сп. Нюнька нагадаў аб
крыўдах, якія меў Лявон Луцкевіч. Ён марыў,
каб кватэра беларускага мастака Пётры
Сергіевіча, што па вуліцы Антокальскай, 30 у
Вільні, дзе на працягу дзесяцігодзьдзяў гур�
таваліся беларусы, стала кватэрай�музэем.
Нажаль, беларуская амбасада не змагла да�
плаціць адпаведнай сумы грошай, і яе набыў
бізнэсовец з Грузіі. На доме ўсталявалі мэма�
рыяльную дошку з бронзы. Пры адкрыцьці яе
выступаў Лявон Луцкевіч, і ён сказаў: “Хай
гэта застанецца на сумленьні тых, хто мог
зрабіць, але не зрабіў”. Другая крыўда, якой
быў абураны Луцкевіч � кіраўніцтва дзяржаў�
най беларускай школы ў Вільні адмовіла Та�
варыству беларускай школы, кіраўніком
якой доўгі час зьяўляўся Лявон Луцкевіч, у
памяшканьні. І трэцяя крыўда – тэлебачань�
не: на першай праграме летувіскага тэлеба�
чаньня Лявон Луцкевіч распачаў тэлеперада�
чы “Вандроўкі па Вільні” на беларускай мо�
ве, але, нажаль, працягу яны ня мелі. 

Аб чым�б не гаварыў Лявон Луцкевіч, ён
гаварыў шчыра, рабіў слушныя заўвагі, быў
духоўнай глебай для ТБК, ТБШ, для моладзі.

Другім выступіў Андрусь Старавойтаў. Ён
упершыню пачуў голас дзядзькі Лявона па
радыё, калі жыў у Маладэчне і паставіў сабе

за мэту абавязкова пазнаёміцца зь Лявонам
Луцкевічам, што і адбылося ў Вільні. Добрыя
стасункі між імі, па словах Андруся Стара�
войтава, доўжыліся да апошніх дзён жыцьця
Лявона. Андрусь Старавойтаў працуе на ра�
дыё “Палёнія” і ў сваім рэдакцыйным архіве
захаваў шматлікія выступленьні і інтэрвію Л.
Луцкевіча � і сёньня яны гучаць вельмі акту�
альна. 

Наступнай выступала я. Мне пашчасціла
пазнаёміцца зь дзядзькам Лявонам у 1988
годзе ў палацы прафсаюзаў. У яго на кватэры
ў лясной хатцы Зоські Верас бывала з вуч�
нямі. 

Выступіла загадчыца беларускай катэдры
Віленскага пэдагагічнага ўнівэрсытэту др.
Лілея Плыгаўка, якая, між іншым, адзначы�
ла, што каб не Лявон Луцкевіч і Хведар
Нюнька, з іх уплывовым аўтарытэтам у ле�
тувіскім грамадзтве, зь іх мэтанакіраванась�
цю, арганізатарскімі здольнасьцямі, то не бы�
ло�б у Вільні ні беларускай школы, ні бела�
рускай катэдры. Іх называлі беларускімі ак�
сакаламі.

Апошнім выступіў чалец рады ТБК Сяргей
Карабач. Выступоўцы нагадвалі выказваньні
Лявона Луцкевіча, які адзначаў у свой час,
што ў складаны для гісторыі пэрыяд зьяўля�
юцца, як грыбы, беларускія суполкі, якія
часьцей працуюць не на карысьць Баць�
каўшчыны, а для чужых інтарэсаў. Гісторыя
паказала, што ён не памыляўся. 

У пачатку 90�х гадоў Лявон Луцкевіч заклі�
каў падтрымаць незалежнасьць Летувы. Ён
аргументваў гэта тым, што суседняя дэмак�
ратычная краіна будзе служыць на карысьць
беларусам. Лявон Луцкевіч тады быў разам з
летувісамі, як і многія беларусы�інтэлігенты.
Ён застаўся ў памяці тых, хто яго ведаў, хто
зь ім адраджаў беларускае жыцьцё ў Вільні.

Ягоная кніга “Вандроўкі па Вільні”, жывы
голас на радыё і ў тэлеперадачах, успаміны
аб ім � узмацоўваюць падмурак беларускасьці.
“Яго справа працягваецца, � сказаў Хведар
Нюнька, � і знаходзіцца ў надзейных руках.” 

Напрыканцы прысутныя паглядзелі відэа�
фільм ТБК “Паховіны Лявона Луцкевіча”.

У ТБК дзейнічала выстава кніг, у якіх згад�
ваецца Лявон Луцкевіч. На ёй была прад�
стаўлена і ягоная адзіная кніга “Вандроўкі па
Вільні”, якая была выдадзена ТБК і пабачыла
свет ужо пасьля сьмерці аўтара. 

Ён памёр, калі закончыўся 2�гі Зьезд белару�
саў сьвету, у той дзень адыйшла ў іншы сьвет
беларуская паэтка Натальля Арсеньева.

Яго імя застанецца ў гісторыі Бацькаўшчы�
ны, як і імёны ягонага бацькі Антона Луц�
кевіча ды дзядзькі Івана Луцкевіча.

Леакадзія МІЛАШ

Канада з 2 жнівеня павялічыла
мыта на імпарт зь Беларусі.
Паводле міністра замежных

справаў Канады Пітэра МакКэя Бела�
русь будзе пазбаўленая канадыйскага
ільготнага тарыфу. Гэта – другі крок
пасьле захадаў па абмежаваньні кана�
дыйскага экспарту ў Беларусь, пры�
нятых у сьнежні летась.

Атава разглядае гэтыя крокі як фор�
му ціску, каб прымусіць Беларусь па�

важаць правы чалавека і дэмакратыч�
ныя прынцыпы. Кіраўнік канадыйска�
га МЗС заявіў, што беларускія ўлады
працягваюць ігнараваць міжнародныя
патрабаваньні паважаць правы чала�
века. Сытуацыя ў гэтай галіне пагор�
шылася пасьля вельмі несправяд�
лівых прэзыдэнцкіх выбараў, заявіў
Пітэр МакКэй. 

Летась таваразварот паміж Бела�
русьсю і Канадай склаў $29 млн.

Беларусы з Бэльгіі і Францыі
спрабавалі 25 ліпеня перадаць
супрацоўнікам беларускай

амбасады ў Брусэлі пэтыцыю з пра�
тэстам супраць масавых арыштаў ма�
ладых актывістаў апазыцыі.

У адрасаванай амбасадару пэтыцыі
выказваецца “рашучы пратэст су�
праць нематываваных арыштаў і неза�
коннага пазбаўленьня волі актывістаў
беларускіх моладзёвых арганізацый,
што зьяўляецца грубым парушэньнем
правоў грамадзянаў Рэспублікі Бела�
русь на свабоду палітычных перака�
наньняў і свабоду сумленьня, якія га�
рантаваныя Канстытуцыяй”. 

Беларусы заклікалі “давесьці да ве�
дама асобаў, адказных за рэпрэсіі су�
праць народу Беларусі, рашучы пра�
тэст беларусаў замежжа супраць

гвалтоўнага, нічым не абгрунтаванага
перасьледу грамадзянаў Беларусі, а
таксама паспрыяць як мага больш хут�
каму вызваленьню палітзьняволе�
ных”. 

У пасольстве, аднак, прыняць даку�
мэнт асабіста адмовіліся. 

“Колькі мы ні ўгаворвалі іх, і паліцы�
янты бэльгійскія таксама перакон�
валі, што гэта няправільна, але тыя
наадрэз адмовіліся ўзяць пэтыцыю.
Сказалі, каб пакінуць у паштовай
скрынцы”, – кажа Зьміцер Піменаў,
старшыня Беларуска�Эўрапейскага
задзіночаньня. 

Паводле ягоных словаў, сябры За�
дзіночаньня маюць намер паскар�
дзіцца на паводзіны беларускіх дыпля�
матаў у МЗС Бэльгіі.

Радыё Свабода

ППааззббааўўллееннььннее  ппррээффээррээннццыыйй

ППррааттээссттооўўццаамм  ааддммооввіілліі  

Пратэстоўцы ля беларускай амбасады ў Брусэлі.

ЧЧааррггооввааяя  ггааззааввааяя  ввааййннаа
Гэтым разам газавая вайна

трывала паміж Расеяй і Бела�
русьсю няпоўныя двое сутак. У
сераду, 1 жніўня, Газпром зая�
віў, што калі Беларусь да 3 жніў�
ня ня выплаціць запазычанасьці
(460 млн. даляраў) за газ, яна
зьменшыць пастаўкі блакітнага
паліва на 45%. 2 жніўня Лука�
шэнка “распарадзіўся” знайсьці
ў рэзэрвовым фондзе грошы, а
ўжо 3 жніўня была пералічаная
першая частка запазычанасьці.

ННяяўўддааллыы  ааўўттааппррааббеегг
На 19�20 ліпеня маладафрон�

таўцы плянавалі зьдзейсьніць
аўтапрабег у падтрымку паліт�
вязьняў і ў гонар зьняволенага
кіраўніка Маладога Фронту
Зьмітра Дашкевіча, якому 20
ліпеня споўнілася 26 гадоў. Пра�
бег павінен быў стартаваць зь
Менску і прайсьці па гарадох,
дзе заведзеныя крымінальныя
справы ў дачыненьні да грамадз�
кіх актывістаў (Нясьвіж, Бара�
навічы, Слуцак), і завершыцца –
у Шклове, дзе адбывае пака�
раньне Дашкевіч.

Чатыры аўтамабілі з дваццаць�
цю маладафронтаўцамі выехалі
зь Менску апоўдні 19 ліпеня, але
былі затрыманыя ўжо праз паў�
гадзіны першым пастом ДАІ.
Машыны канфіскавалі, і мала�
дыя людзі прадоўжылі падарож�
жа на электрычках. 20 ліпеня
яны прыбылі ў Шклоў. Але су�
стрэцца са Зьмітром і павінша�
ваць яго не змаглі. На падыходзе
да калёніі маладых людзей спы�
нілі 30 міліцыянтаў і супрацоў�
нікаў турмы і “ветліва” папрасілі
пакінуць горад. Маладых лю�
дзей пасадзілі на цягнік і вы�
везьлі ў Магілёў.

ДДззеенньь  ссууввээррээннііттээттуу
27 ліпеня адзначалі 17�я ўгодкі

прыняцьця Дэклярацыі аб дзяр�
жаўным сувэрэнітэце.

Дэмакратычная грамадз�
касьць меркавала адзначыць гэ�
ты дзень шэрагам мерапрыемст�
ваў: сустрэчай з дэпутатамі Вяр�
хоўнага Савету 12�га склікань�
ня, што прымаў Дэклярацыю, на
Плошчы Незалежнасьці, ускла�
даньнем кветак да помніка Янку
Купалу ў аднайменным парку,
канцэртам на Плошчы Банга�
лёр. Але ўлады зрабілі ўсё, каб
сьвяткаваньня не дапусьціць.
Перакрылі Плошчу Незалеж�
насьці і не пусьцілі туды людзей,
потым выціснулі з парку Янкі
Купалы тых, хто ўскладаў квет�
кі. На Бангалёр ужо ніхто не
пайшоў.

Напярэдадні і ўласна 27 ліпе�
ня былі прэвэнтыўна затрыма�
ныя паўтара дзясятка грамадз�
кіх актывістаў. Сярод іх Павал
Севярынец, маладафронтаўцы
Зьміцер Хведарук і Яраслаў
Грышчэня, сябра аргкамітэту па
стварэньні Беларускай хрысьці�
янскай дэмакратыі Аляксей
Шэін ды інш. Усе яны атрымалі
ад 7 да 15 сутак адміністрацый�
нага арышту.

Між іншым, пакуль Севяры�
нец сядзеў на сутках, выйшла
ягоная чарговая кніга “Лісты зь
лесу” ў сэрыі “Кнігарня “Наша
Ніва”. Кніга ўключае зацемкі,

напісаныя Паўлам падчас зна�
ходжаньня на “хіміі” ў вёсцы
Малое Сітна Полацкага раёну.
Яны друкаваліся ў “Нашай
Ніве” зь верасьня 2005 г. па чэр�
вень 2007 г.

ППККББ  ппррыыччыынніілліі
2 жніўня Вярхоўным судом

Беларусі была прыпыненая на
шэсьць месяцаў Партыі каму�
ністаў Беларусі (старшыня Сяр�
гей Калякін). Менавіта на такім
пакараньні настойвала Міні�
стэрства юстыцыі. ПКБ цягам
году атрымала тры папярэ�
джаньні, чаго больш чым дастат�
кова, каб прыпыніць дзейнасьць
партыі. Тэрмін прыпыненьня
дзейнасьці партыі сканчаецца 2
лютага 2008 году. За гэты час
ПКБ не дазваляецца праводзіць
ніякой дзейнасьці. Дазваляецца
толькі выпраўляць правапару�
шэньні. ПКБ нельга карыстацца
партыйнымі банкаўскімі рахун�
камі. Рашэньне Вярхоўнага суду
канчатковае і ня можа быць аб�
скарджанае. Такім чынам Партыя
камуністаў Беларусі, якая нале�
жыць да дэмакратычнага лягеру,
выключаецца на пэўны час зь бе�
ларускага палітычнага поля.

ППаассллуужжыылліі  --  іі  ххооппііццьь
16 ліпеня кіраўнік Беларусі

адправіў у адстаўку старшыню
Камітэту дзяржаўнай бясьпекі
Сьцяпана Сухарэнку і ягонага
намесьніка Васіля Дземянцея.
Чуткі пра меркаваную адстаўку
хадзілі даўно, але апошняй кроп�
ляй стаў інцыдэнт у Магілёве,
калі супрацоўнікі КДБ добра па�
мялі старшыню Камітэту дзяр�
жаўнага кантролю Зянона Лом�
ця. Праўда, потым Сухарэнка ў
інтэрвію “Народнай волі” выка�
заў “недаўменьне”: “Ну далі ў
вока? І што тут такога?”.

Новым кіраўніком КДБ пры�
значылі кіраўніка Службы бясь�
пекі прэзыдэнта Юрыя Жадо�
біна (гэты нарадзіўся ў Днепра�
пятроўску), месца Жадобіна за�
няў іншы чалавек – Андрэй
Уцюрын (гэты – з расейскай
Пензы).

Прадстаўляючы Жадобіна
кдбістам, Лукашэнка абрынуўся
з жорсткай крытыкай на былое
кіраўніцтва КДБ.

Нагадаем, што Сухарэнка пра�
славіўся ініцыяваньнем драко�
наўскіх паправак да закону аб
незарэгістраваных арганізацы�
ях. Паводле іх могуць быць асу�
джаныя сябры такіх арганіза�
цый. Гэта і было прароблена зь
сябрамі незалежнай арганізацыі
“Партнёрства”, а таксама кі�
раўніком “Маладога Фронту”
Зьмітром Дашкевічам. Суды ча�
каюць іншых актывістаў – Суха�
рэнка сышоў, але папраўкі ніхто
не адмяняў.

Хітом эпохі Сухарэнкі сталі
сумнавядомыя “дохлыя пацукі”,
з дапамогай якіх апазыцыя нібы
мелася атруціць менскія вада�
праводы напярэдадні прэзыдэн�
цкіх выбараў.

ККууббаакк  ііммяя  ГГ..  ККааррппееннккіі
28 ліпеня прайшоў традыцый�

ны, 11�ы па ліку, футбольны Ку�
бак свабоды, які традыцыйна
прымяркоўваецца да ўгодкаў Дэ�
клярацыі аб дзяржаўным сувэ�
рэнітэце. Ад 2000 году Кубак но�
сіць імя Генадзя Карпенкі, які
быў ня толькі знакамітым палі�
тыкам, але й вядомым футболь�
ным судзьдзём і заўзязатарам.

Сёлета на турніры перамагла
каманда Партыі БНФ, якая пе�
рарвала шасьцігадовы трыюмф
каманды незалежных журналіс�
таў. У турніры, што прайшоў па
кругавой сыстэме, бралі таксама
ўдзел зборная Аб’яднанай гра�
мадзянскай партыі, Партыі ка�
муністаў беларускай, сацыял�дэ�
макратаў і каманда дэмакратыч�
ных сілаў з Койданаўскага раё�
ну.

ККаабб  ттаакк  ппаа  ўўссёёйй  ккррааііннее
У Магілёве гарвыканкам ад�

навіў крыж на месцы расстрэлаў
1930�х. Такім чынам улады зада�
воліў просьбу мясцовай суполкі
“Таварыства ахвяраў палітыч�
ных рэпрэсіяў”. Таксама на яго�
ны загад упарадкавана нава�
кольная тэрыторыя.

Крыж памяці быў усталяваны
актывістамі адраджэнцкіх арга�
нізацый у 1990�я гады. У 1937 го�
дзе тут расстралялі найменш 13
чалавек.

27 ліпеня кіраўніца суполкі
ТБМ Ларыса Шукайла зьвярну�
лася да старшыні гарвыканкаму
Віктара Шорыкава па дапамогу
ў аднаўленьні драўлянага кры�
жа, паваленага навальніцай. У
нядзелю 5 жніўня крыж быў ужо
адноўлены, а тэрыторыя вакол
яго прыбраная.

ННооввыы  ттррээннээрр  ––  ннееммеецц
30 ліпеня на выканкаме Бела�

рускай фэдэрацыі футболу быў
прызначаны новы галоўны трэ�
нэр нацыянальнай зборнай па
футболу. Ім стаў нямецкі спэцы�
яліст Бэрнд Штанге. Штанге на�
радзіўся ў 1948 годзе ва ўсход�
няй Нямеччыне, трэніраваў не�
калькі камандаў ГДР, днепра�
пятроўскі “Днепр”, кіпрскі
“Апалон”, зборную Аману. Най�
большых посьпехаў дасягнуў са
зборнай Іраку.

У чэрвені пасьля двух паразаў
ад каманды Баўгарыі, калі збор�
ная Беларусі страціла тэарэтыч�
ныя шанцы трапіць у фінальную
стадыю чэмпіянату Эўропы�
2008, падаў у адстаўку Юры
Пунтус.

Свой першы матч пад кіраў�
ніцтвам Бэрнда Штанге зборная
Беларусі правядзе правядзе ўжо
22 жніўня. Гэта будзе таварыс�
кая гульня са зборнай Ізраілю.

ІІддыышш--ббееллааррууссккіі  ссллооўўнніікк
Завершана праца над ідыш�бе�

ларускім слоўнікам. 1000�ста�
ронкавы том цягам дзесяці гадоў
рабіў менскі перакладчык і рэс�
таўратар Аляксандар Астравух.
Гэта другая за ўсю беларускую
гісторыю спроба аб’яднаць абе�
дзьве мовы: ідыш і беларускую.
Першы “Кішэнны габрэйска�бе�
ларускі слоўнік” выйшаў у 1932
годзе. Ягоныя стваральнікі  былі
Зьмітрок Бядуля і Нохім Ру�
бінштэйн, паведамляе Радыё
Свабода.

Уласны карэспандэнт

ББееллааррууссьь  ззаа  ммеессяяцц

Згуртаваньне Беларускай Моладзі ў
Амэрыцы арганізавала 5 жніўня 2007
году мерапрыемства па ўшанаваньні

подзьвіга беларускага патрыёта і нацыя�
наліста Цімоха Вострыкава, які ў 1953 годзе
быў скінуты з парашутам на Беларусь, як
прадстаўнік БНР.  

Мерапрыемства адбылася ў рамках доўга�
бягучай акцыі ‘’Дапамажы забытым героям’’,
якая пачалася 25 сакавіка 2007 году. У ме�
жах акцыі сябры ЗБМА аказваюць дапамогу
людзям, якія са зброяй у руках адстойвалі
ідэалы беларускай незалежнасьці, людзям
якія нават быўшы ў сталінскіх лагерох не ад�
маўляліся ад беларускасьці і працягвалі ах�
вярную працу на карысьць Радзімы. 

5 жніўня, пасьля збору ў Нью�Ёрку мо�
ладзь накіравалася ў аэраклуб. Па дарозе
ўдзельнікі пазнаёміліся з гісторыі жыцьця
Цімафея Вострыкава, бо акцыя толькі тады
мае сэнс, калі людзі ясна ўсьведамляюць,
што і дзеля чаго яны робяць. Акцыя сабрала
прадстаўнікоў беларускай моладзі Нью�
Джэрзі, Нью�Ёрку, Масачусэтса. 

У аэраклюбе сябры ЗБМА скакалі з пара�
шутам. Пасьля гэтага адбыўся збор ахвяра�
ваньняў на падтрымку Цімоха Вострыкава. 

Мікалай Цімашэнка, лідэр ЗБМА:
“Для мяне галоўнае тое, каб людзі, якія зма�
галіся за Беларусь, ведалі, што іх учынкі не
забытыя. Лічу, што беларускія хлопцы і
дзяўчаты шмат здольныя зрабіць для Бела�
русі і ва ўмовах замежжа!” 

Натальля Брылеўская, сяброўка
ЗБМА: “Я захапляюся ўчынкам Цімоха
Вострыкава. Хочацца, каб і ён даведаўся пра
тое, што мы робім. Лічу, што ахвяраваўшы
на дапамогу беларусам, якія баранілі ідэі дэ�
макратыі, я набліжаю прыход дэмакратыі ў
Беларусь.” 

Адзін зь лідэраў ЗБМА, Мікіта Ага$
роднік: “Памяць аб героях, якія змагаліся за
свабоду і незалежнасьць Беларусі, зьяў�
ляўецца адной з найвялікшых каштоўнась�
цяў нацыі. Адным з такіх герояў ёсьць сп.
Вострыкаў. Памятаючы пра ягоны подзьвіг,
сябры Згуртаваньня Беларускай Моладзі ў
Амэрыцы зрабілі скачкі з парашутам, каб
падтрымаць нашага нацыянальнага героя.
Цяжка ўявіць, што адчуваў сп. Вострыкаў,
калі ён высаджваўся на тэрыторыю Беларусі.
Мае асабістыя ўражаньні можна апісаць
толькі адным словам � Свабода. Уся нашая

““ШШлляяххаамм  ВВооссттррыыккаавваа””  ––  ггееррооіі  ннее  ззааббыыттыыяя!!

Сябры ЗБМА перад пачаткам парашутных скачкоў. Заканчэньне на бач. 5

МГА “Згуртаваньне беларусаў сьвету “Бацькаўшчы�
на”, статутныя мэты якога – адраджэньне Беларусі як
сувэрэннай дзяржавы, кансалідацыя беларусаў як нацыі
і яднаньне ў адзіную супольнасьць беларусаў, што жы�
вуць па�за межамі Беларусі і на Бацькаўшчыне, вы�
ступіла з ініцыятывай заснаваньня Грамадзкага аргані�
зацыйнага камітэту дзеля годнага сьвяткаваньня 90�х
угодкаў Беларускай Народнай Рэспублікі. 

Наступны, 2008 год, юбілейны для беларускай дзяр�
жаўнасьці – 90 год стварэньня Беларускай Народнай
Рэспублікі – знакавая дата, якая павінна адзначацца
шырокамаштабна, на агульнанацыянальным узроўні,
цягам усяго юбілейнага году.

19 ліпеня адбылося першае паседжаньне Арганіза�
цыйнага камітэту. Ганаровай старшынёй пагадзіла$

ся стаць Старшыня Рады БНР Івонка Сурвілла. У
Аргкамітэт увайшлі вядомыя прадстаўнікі бела$
рускай інтэлігенцыі, грамадзкія дзеячы зь Бела$
русі і замежжа, кіраўнікі беларускіх суполак з
розных краінаў сьвету. Сустаршынямі Аргкамітэ$
ту абраныя Генадзь Бураўкін, Радзім Гарэцкі,
Аляксей Марачкін. 

Аргкамітэт лічыць, што юбілейныя мерапрыемствы
павінны стаць добрай нагодай, каб адзначыць дзяржава�
творную значнасьць Акту абвешчаньня незалежнасьці
25 сакавіка 1918 году, папулярызаваць ягоную гістарыч�
ную значнасьць і паказаць уплыў гэтай падзеі на ход на�
шай гісторыі. Падрыхтоўка да юбілею і ягонае святка�
ваньне павінны стаць пунктам адліку Беларускай На�
роднай Рэспублікі ў форме сучаснай, рэальна незалеж�

най, сувэрэннай і вольнай Рэспублікі Беларусь, а такса�
ма падмуркам яднаньня розных рухаў, партыяў, згурта�
ваньняў, арганізацый незалежна ад палітычнай арыен�
тацыі пры ўмове прызнаньня прыярытэтамі дзяржаўна�
га будаўніцтва нацыятворных пытаньняў мовы, гіста�
рычна сьцверджанай сымболікі, свабоды і дэмакратыі.

Менавіта таму Аргкамітэт на сваім першым пасе�
джаньні вырашыў зьвярнуцца да ўсіх партый, рухаў, ар�
ганізацый, дзеячаў з прапановай вылучыць сваіх прад�
стаўнікоў у Аргкамітэт. Таксама Аргкамітэт вызначыў
асноўныя накірункі дзейнасьці і прапанаваў абвесьціць
2008 год – Годам беларускай дзяржаўнасьці (БНР).
Пасьля пашырэньня складу Аргкамітэту адбудзецца
фармаваньне Рабочай групы і будзе складзены калян�
дарны плян�графік мерапрыемстваў.

Найглыбейшая прага чалавека –
гэта патрэба быць ацэненым.

Аўтар няведамы

Тэму гэтых развагаў падказалі на�
раканьні, якія можна пачуць тут у
Амэрыцы ад знаёмых беларусаў,

што за пасыланыя ў Беларусь рэчы часта
– ні слова ня тое што падзякі, а нават па�
ведамленьня аб атрыманьні пасылкі. А
пасылаецца вельмі шмат і вопраткі, і хар�
чоў, і грошай, і розных іншых тавараў. Ды
ня толькі з Амэрыкі, а й з Канады, Аў�
страліі ды іншых краін. І не дзеля падзякі,
а з добрай волі, з разуменьня, што лю�
дзям патрэбная дапамога. Тыя, хто гэтую
дапамогу дастае, трэба думаць, цэняць
яе. Але вось напісаць ліст аб атрыманым,
падзякаваць за дабро шмат у каго не ат�
рымліваецца. І ўзьнікае загадкавае пы�
таньне – ЧАМУ МАЎЧАНЬНЕ? У чым
сакрэт гэтай нематы? Займацца разгад�
кай чужое душы – заданьне даволі скла�
данае,  але ў дадзеным выпадку патрэб�
нае. І нават карыснае. Вось�жа гляньма,
як выглядае гэтая справа з амэрыканска�
га берагу. 

У Амэрыцы ў штодзённым жыцьці паў�
сюдна гучаць словы: Thank you; Thanks; I
am grateful; I appreciate it (дзякую; падзя�
ка; я ўдзячны; я цаню гэта). У гэтай краі�
не выказваньне падзякі, нават за наймен�
шы жэст дабразычлівасьці або ўвагі, ста�
лася неад’емным элемэнтам культуры
ўзаемадачыненьняў. Выказваньне падзя�
кі гучыць і на вуліцы, і ў крамах, і ў урада�
вых установах. Выказваецца падзяка так�
сама й пісьмова. Калі чалавек пабываў на
нейкай важнай урачыстасьці, або атры�
маў падарунак ці ўслугу, ён у шмат якіх
выпадках дзякуе пісьмова. На аблягчэнь�
не такога кроку прадаюцца адмыслова вы�
друкаваныя картачкі падзякі (Thank you
Notes). Амэрыканцы кажуць “дзякую” за
ўсякую паслугу, нават за камплімэнт:  

– У вас прыгожыя завушніцы. 
– Дзякую.
Дзякуюць за пахвалу: 
– У вашай хаце вельм і ўтульна.
– Дзякую.
Дзякуюць за ветлівасьць у чарзе:
– Калі ласка., праходзьце. 
–  Дзякую. 
Беларусам, што прыяжджаюць у Амэ�

рыку на пабыўку, гэта здаецца дзіўным.
Адна мая знаёмая, калі прыехала ў ад�
ведкі й пачула ў дачыненьні да сябе
“Thank you” ад жанчыны, якой яна састу�

піла дарогу ў магазыне, зьдзіўлена папы�
талася: “А за што яна мне падзякавала!?“
Давялося тлумачыць, што ў Амэрыцы
дзякуецца нават за жэст ветлівасьці.

Тэма ўдзячнасьці – адвечная. Яна ня
толькі адлюстраваная ў Бібліі – удзяч�
насьць Богу за жыцьцё, за дары зямныя.
Яе асэнсавалі вялікія мысьляры стара�
жытных Грэцыі й Рыму. Гэтак, старары�
мскаму красамоўцу Сэнэку належыць
фраза “Няма нічога больш высакароднага
за ўдзячнае сэрца”. Нехта склаў трапную
сэнтэнцыю на манер Хрыстовай Нагор�
най пропаведзі: Дабрашчасныя тыя, што
могуць даваць, не запамінаючы, і ат$
рымліваць, не забываючыся. Шмат
залатых думак выказана на тэму ўдзяч�
насьці, якая як нішто іншае ўшляхотнівае
міжлюдзкія дачыненьні. 

У Амэрыцы тэма ўдзячнасьці грунтоў�
на распрацавацная псыхолягамі й пэдаго�
гамі. Патрэба выказваньня ўдзячнасьці
ўкарэньваецца ў штодзённым абыходку.
Ёй прысьвячаюць увагу бацькі, настаўні�
кі, сьвятары, прапаведнікі. Літаратура на
тэму ўдзячнасьці бясконца багатая як у
Інтэрнэце, гэтак і ў бібліятэках ды кнігар�
нях. Шырокай папулярнасьцю апошнімі
гадамі карыстаецца кніга прафэсара псы�
халёгіі Каліфарнійскага ўнівэрсытэту Ро�
бэрта Эманса (Emmons) “Псыхалёгія
ўдзячнасьці”. Эманс амаль дваццаць га�
доў вывучаў псыхалёгію задаволенась�
ці/шчасьця. І прыйшоў да высновы, што
важную ролю ў духовым камфорце чала�
века выконвае пачуцьцё ўдзячнасьці. Але
пачуцьцё  гэтае не прыроджанае. Яно не
прыходзіць само сабой, не закладзена ў
генах, яго трэба культываваць. “Вельмі
важна падкрэсьліць, � кажа Эманс, � што
быцьцё ўдзячным – гэта справа выбару.
Удзячнасьць –  гэта стаўленьне (atti�
tude), якое мы можам выбраць, ад якога
паляпшаецца й наш быт і быт іншых лю�
дзей”. Чым больш праф. Эманс заглыбля�
ецца ў гэтую тэму, тым больш прыходзіць
да перакананьня, што ўдзячнасьць – най�
лепшы падыход да жыцьця.  Удзячнасьць,
кажа ён – гэта мастацтва душы. 

Якія парады дае вучоны бацькам і на�
стаўнікам на культывававаньне ў дзяцей,
моладзі пачуцьця ўдзячнасьці? Некато�
рыя спосабы ведамыя даўно: быць прык�
ладам у паводзінах (role model), выказа�
ваць бацькоўскую ўдзячнасьць, пасылаць
пісьмовыя падзякі сваякам за падарункі,
настаўнікам і тым, хто аказвае прыхіль�
насьць. Дапамагаюць іншыя канкрэтныя
акты, як малітвы ўдзячнасьці за сталом
або перад сном. Пэдагогі раяць студэнтам

псыхалёгіі весьці адпаведны дзёньнік і
запісваць у яго ўсе мамэнты адчуваньня
ўдзячнасьці за атрыманыя рэчы або ўчын�
кі. Як вынік такой практыкі, па пэўным
часе ў студэнтаў зьмяншаецца адчувань�
не, што ўсё атрымванае імі НАЛЕЖЫЦ�
ЦА ім. Яны пачынаюць лепш разумець,
што за ўсякім добрым учынкам стаіць не�
чыя дабразычлівасьць. У іх зьмяншаецца
пачуцьцё эгаізму. Псыхалёгія сьведчыць,
што культывуючы пачуцьцё ўдзячнасьці,
павышаеш здольнасьць зьвяртаць увагу
на тое, што табе дадзена ў падарунак.

Выдатны гуманіст і дабрачынец, ён�жа
ляўрэат Нобэлеўскае прэміі, Альбэрт
Швайцэр мудра зазначыў: “Выхаваць у
сабе пачуцьцё ўдзячнасьці значыць ні�
чога ня браць за належнае, але заўсёды
знайсьці й ацаніць тое, шшттоо за гэтым
стаіць. Нічога ня робіцца само сабой.
За ўсім стаіць жаданьне дабра, якое
накіравана на цябе. Прывучы сябе ні�
колі не адкладаць словы ці ўчынак, каб
выказаць удзячнасьць.”

Досьледы паказваюць, што пачуцьцё
ўдзячнасьці дадае да суб’ектыўнага адчу�
ваньня духовага дабрабыту. Апрача ўся�
го, ад пачуцьця ўдзячнасьці – удзяч�
насьці за нагоду – можа нараджацца так�
сама ўсьведамленьне магчымасьці быць
карысным свайму бліжняму (Маці Тэрэ�
са) або свайму народу (патрыятызм, са�
маадданасьць нацыянальнай справе).

На ўдзячнасьць у ангельскай мове
ёсьць некалькі слоў – gratitude, grateful�
ness, thankfulness. Гэтае апошняе мае
рэлігійнае адценьне – удзячнасьць Богу.
Амэрыканцы штогоду адзначаюць у
апошні чацьвер лістапада традыцыйнае
сьвята Thanksgiving Day (Дзень Па�
дзякі). Традыцыя гэтая, што бярэ свой па�
чатак ад першых эўрапейскіх пасяленцаў
на гэтым кантынэнце, таксама дадае да
ўмацаваньня пачуцьця ўдзячнасьці й вы�
казваньня яе ў дачыненьні да іншых. 

Пра беларусаў наагул ніяк ня скажаш,
што яны няўдзячныя. Але ў шмат каго зь
іх удзячнасьць нейкая палавінчатая. Яна,
калі ёсьць, дык недзе ўнутры, у душы.
Нейкія псыхалягічныя бар’еры перашка�
джаюць ёй выйсьці навонкі, дайсьці да та�
го, каму яна належыцца й хто рады быў
бы яе пачуць. 

У чым сакрэт? Прычыны тут могуць
быць розныя. Адна зь іх – беднасьць.
Хоць кажуць, што беднасьць – не загана,
але яна гняце душу, нагнятае раны. І
жэст падарункам з боку багацейшага
амэрыканскага суродзіча закранае гэтую
рану. У дадатак да ўсяго савецкая ўлада

прывучыла людзей паўтараць: “У нас усё
ёсьць”. Адсюль рэакцыя на падарунак:
“Я�ж не жабрак/жабрачка; мы не бяд�
нейшыя”. Падарунак успрыймаецца як
падачка, а не як выява дабразычлівасьці.
Безумоўна, чалавеку з такім мэнталітэ�
там варушыць гэтую рану, пішучы падзя�
ку, даволі пакутліва. Лепш прамаўчаць.

Ёсьць і іншыя прычыны няўдзячнасьці. 
Часамі выглядае, што карыстальнік

дабра не здабываецца на падзяку, бо ба�
чыць у ёй нейкае прыніжэньне свае асо�
бы. Дзякаваць для яго – гэта як быццам�
бы прызнаваць сваю залежнасьць ад даб�
радзея, паказваць сваю слабасьць. Такое
йдзе ад ганарлівасьці. Амэрыканскі пра�
паведнік 19�га стагодзьдзя Гэнры Ўорд
Бічэр трапна падмеціў гэты заганны бок
характару: “Ганарлівы чалавек рэдка
бывае ўдзячным чалавекам, бо ён ніко�
лі ня думае, што яму дастаецца гэ�
тулькі, колькі ён заслугоўвае”. А вы�
казваньне ўдзячнасьці якраз спрыяе пе�
рамозе над ганарлівасьцю. Бо чым больш
думаеш, што атрыманае ў падарунак на$
лежалася табе, тым меншая магчы�
масьць, што ты будзеш удзячны за яго.
Але калі ты сьціплы, калі разумееш сваю
абмежаванасьць, тады больш шансаў,
што атрыманае будзеш уважаць за пада�
рунак і будзеш удзячны ахвярадаўцу.

Няўдзячнасьць ідзе й ад карысьлівасьці
як выніку савецкай бяздуховасьці й  ма�
тар’ялізму. Вось прыклад. Некаторыя з
нас у Амэрыцы выдаткоўвалі час і грошы,
каб дапамагчы незнаёмаму суродзічу ў
атрыманьні палітычнага азылю. Дапамо�
га давалася з думкай�надзеяй, што чала�
век далучыцца да свае грамады, будзе не�
чым карысны ёй. Аказваецца, спадзя�
ваньні былі дарэмнымі. Думаеце, шмат
хто з такіх карыстальнікаў дабра патур�
баваўся падзякаваць, хоць�бы тэлефа�
нічна, за намаганьні й выдаткі? Скончы�
лася судовая справа, скончыўся кантакт.
Чалавек зьнік, як у ваду кануў. Зьнікае й
ахвота дапамагаць такім.

Пішучы пра ўсё гэта, я меў на ўвазе ня
толькі маральны й этычны аспэкты праб�
лемы, але й прагматычны бок дзеля дабра
тых жа землякоў, што патрабуюць дапа�
могі. Паміж давальнікам і атрымальнікам
павінен быць жывы кантакт. Трэба разу�
мець важнасьць яго. І ягоную ролю ў сты�
муляваньні далейшае дапамогі з боку да�
вальніка. Дапамога будзе тым больш
спраўнай і шчодрай, чым лепш будуць ра�
зумець тыя, каму яна даецца, важнасьць
псыхалягічнага й этычнага боку акту даб�
радзейства.

8 ÁÅËÀÐÓÑ № 535 Жнівень 2007 г.

ДДДД аааа     9999 0000 ���� хххх     уууу гггг оооо дддд кккк аааа ўўўў     ББББ НННН РРРР     

УУддззяяччннаассььццьь  ��   ммаассттааццттвваа  ддуушшыыУУддззяяччннаассььццьь  ��   ммаассттааццттвваа  ддуушшыы
або чаму беларусы ня ўмеюць дзякавацьабо чаму беларусы ня ўмеюць дзякаваць

Янка ЗАПРУДНІК

ССттввоорраанныы  ААррггккааммііттээтт  ппаа    ссььввяяттккааввааннььнніі  ўўггооддккааўў  ББННРР

Á

Bielarus535.qxd  8/11/2007  11:54 PM  Page 6



Унядзелю, 8 ліпеня, адбыўся чарговы ліпеньскі
сход аддзелу БАЗА. Напачатку сходу сп.
Віталь Зайка, старшыня аддзелу, даў агляд

падзеяў у Беларусі за апошнія тыдні. Ён згадаў пра�
цяг перасьледу актывістаў “Маладога Фронту”, ма�
ладзёвай камісіі Партыі БНФ ды іншых прад�
стаўнікоў нацыянальна арыентаванай моладзі. Такса�
ма працягваецца зьнішчэньне архітэктурных пом�
нікаў, гістарычнай забудовы гарадоў і мястэчак Бела�
русі. Па словах актывісткі зьліквідаванай суполкі
“Стары горад” Ірыны Лаўроўскай зь Берасьця, рэжы�
мам Лукашэнкі праводзіцца “зачыстка ўсяго, што
робіць нашую краіну адметнай”. Сымбалічна, што ў
Віцебску зьнішчаныя падмуркі гістарычнай Іль�
лінскай царквы, каб пракласьці каналізацыйны калек�
тар. Разбураецца гістарычная частка Горадні, у
Менску комплекс бэрнардынскіх муроў плянуюць пе�
рарабіць на гатэлі й лазьні. Поруч з наступам на мову
і культуру зьнішчаецца беларуская гістарычная куль�
турная прастора. 

Затым з кароткім паведамленьнем пра дзейнасьць
Галоўнай управы БАЗА выступіў яе старшыня Вячка
Станкевіч. Ён накрэсьліў асноўныя кірункі дзей�
насьці па двух лініях — арганізацыйна�прадстаўнічай
і грамадзка�актыўнай. Па першай плянуюцца паездкі
ў Вашынгтон, сустрэчы з афіцыйнымі асобамі, кан�
грэсмэнамі. Плянуецца таксама наведаньне Кліўлян�
ду ў жніўні, а таксама Чыкага і Мінэапаліса дзеля по�
шукаў і кантактаў ключавых асобаў, якія маглі�б да�

памагчы ў адраджэньні або стварэньні структураў
БАЗА. Па другой лініі плянуецца падрыхтоўка куль�
турна�асьветнай праграмы ў выглядзе мэню. Аддзелы
будуць выбіраць тэмы паводле зацікаўленасьці й
досьведу (кантактныя асобы ў гэтым праекце — Алла
Орса�Романо і Сяргей Капытка). Плянуецца таксама
распачаць сацыяльна�дапамаговую дзейнасьць. 

Зь лекцыяй пра культурныя здабыткі ў Беларусі, іх
мінулы і сёнешні стан, выступіў Ганаровы старшыня
БАЗА сп. Антон Шукелойць. Ён коратка акрэсьліў
сутнасьць сёнешняй праблемы з стаўленьнем да
гістарычных помнікаў у Беларусі, і падрабязьней
спыніўся на часах Другой сусьветнай вайны, калі яму
выпала выконваць функцыю апекі над гістарычнымі й
мастацкімі помнікамі Менску ў гарадзкой управе пад
нямецкай акупацыяй. Адзін з прадстаўнікоў нямец�
кай адміністрацыі др. Курц, быў захоплены архітэк�
турным абліччам Менску, уважаў, што Менск — гэ�
та заходні, эўрапэйскі горад, і яго неабходна цаніць і
бараніць. Курц зрабіў вялікую сэрыю фатаздымкаў,
частка зь якіх цяпер знаходзіцца ў сп. Шукелойця.
Сп. Шукелойць узгадаў прысягу беларускіх дзеячоў
на магіле Ўсевалада Ігнатоўскага, спыніўся на асобе
Ігнатоўскага і на мясьцінах у Менску, якія зьвязаныя
з ягоным імём. Ролю Ігнатоўскага “належным чынам”
ацанілі антыбеларускія сілы. Расейскі бальшавізм,
нягледзячы на тое, што Ігнатоўскі пазьбег допытаў,
катаваньняў і расстрэлу, зрабіўшы самагубства,
зьнішчыў усю ягоную сям’ю: жонку і сыноў. Сп. Шу�

келойць таксама распавёў пра Горад�
ню — улюбёны горад караля С. Бату�
рага, рэзыдэнцыю апошняга караля,
Станіслава�Аўгуста, дзе быў зар�
ганізаваны першы ў Беларусі мэдыч�
ны інстытут. Цяпер гэты горад фак�
тычна зьнікае, Масква стараецца
нішчыць усе праявы таго, праз што
Беларусь лучыцца з Эўропай. Сп.
Шукелойць адзначыў важнасьць за�
хаваньня гістарычнай архітэктурнай
прасторы як аднаго са складовых
чыньнікаў нацыянальнай сьведа�
масьці, самаўсьведамленьня нацыі. 

Напрыканцы сходу традыцыйна
прагучэлі аб’явы і паведамленьні.

Віталь ЗАЙКА

Уплаты ў Нью Ёрскі аддзел БАЗА дасылайце на адрас:

Наведайце інтэрнэт-старонку Згуртаваньня
Беларускай Моладзі ў Амэрыцы www.zbma.net
Апэратыўная інфармацыя аб падзеях у дыяспары.

УУввааггаа!!
ННаассттууппнныы  ссххоодд

нью ёркскага аддзелу БАЗА адбудзецца ў нядзелю,
99  ввеерраассььнняя  22000077  ггооддуу ў грамадзкай залі пры

Саборы Сьв. Кірылы Тураўскага па адрасу:
401 Atlantic Avenue ў Брукліне.

Даезд цягнікамі падземкі АА,,  СС да станцыі HHooyytt��
SShheerrmmeerrhhoorrnn  SStt. або цягніком FF да BBeerrggeenn  SStt.

Аддзел БАЗА ў Нью Джэрзі запрашае ўсіх на фэстываль

які адбудзецца 1199  жжннііввеенняя а 12-й гадзіне папаўдні
ў грамадзкай залі пры царкве Божай Маці

Жыровіцкай па адрасу:
99  RRiivveerr  RRdd,,  HHiigghhllaanndd  PPaarrkk,,  NNJJ

Жадаючыя асьвяціць садавіну прыходзьце на
Багаслужбу, якая пачнецца а 10 гадзіне раніцы.

Апошнім часам сотні беларусаў штогод прыяжджа�
юць у Амэрыку. Адныя – адведаць тут сваякоў,
іншыя для працягу вучобы. Некаторыя прыяжджа�

юцб, каб падзарабіць і вярнуцца дахаты, а іншыя з намерам
застацца тут настала.

Аддзел БАЗА ў некаторых асяродках тут зьяўляецца мес�
цам, дзе можна пачуць беларускую мову, пабыць на багас�
лужбе або атрымаць найсьвяжэйшыя весткі зь Беларусі ды
патрэбную інфармацыю пра рэаліі тутэйшага жыцьця. З
свайго боку арганізаваныя адзінкі ў дэмакратычнай дзяржа�
ве як Злучаныя Штаты Амэрыкі маюць магчымасьць уплы�
ваць на праняцьцё законаў, карысных для новых імігрантаў,
і таксама законаў палітычных і эканамічных, карысных для
Беларусі.

Усё пералічанае адносіцца да асяродкаў, дзе ўжо існуюць
аддзелы БАЗА. А што рабіць беларусам, расцярушаным
па ўсёй Амэрыцы? Ім нават болей можа быць патрэбна су�
вязь з суродзічамі. Сяброўства ў БАЗА можа быць для іх тым
патрэбным лучнікам. Статут БАЗА дае магчымасьць лю�
дзям, якія жывуць далёка ад аддзелаў, стаць сябрамі БАЗА
праз Галоўную Ўправу. Такім спосабам колькасьць штатаў,
дзе арганізацыя мае сваіх сяброў, пабольшыцца, і пашыраец�
ца ўплыў на дзяржаўныя ўстановы ЗША. Газэта «Беларус» і
шэраг сайтаў ў Інтэрнэце служаць магчымымі сродкамі су�
вязі для іх.

У мінулым месяцы былі зробленыя захады дзеля стварэнь�
ня новых структураў БАЗА ў Чыкага і Мінэаполісе. Пачына�
ючы з пары зацікаўленых асобаў, пачалася акцыя заснавань�
ня гурткоў (дэлегатураў або аддзелаў) БАЗА. Поволде Ста�
туту арганізацыі, каб заснаваць гурток, трэба мець 5 сяброў,
для аддзелу – пажадана хаця 10�20. Наступнымі крокамі ў
пашырэньні дзейнасьці БАЗА будуць аднаўленьне раней
існуючых структураў БАЗА ў Вашынгтоне, Новай Англіі й
Каліфорніі. Асобаў з іншых мясцовасьцяў, зацікаўленых
стаць сябрамі БАЗА, просім зьвяртацца ў Галоўную Ўправу,
адрасы якой пададзеныя ніжэй:

Belarusan3American Association
P.O. Box 1347

Highland Park, NJ 08904
Электронная. пошта: BAZA.HQ@hotmail.com

група з восьмі чалавек атрымала
вялікі запал энэргіі і пачуцьцяў на ўсё
жыцьцё. Пасьля скачкоў мы вярну�
ліся ў Бруклін, дзе ў гасьціннай сям’і
маладых беларусаў слухалі бела�
рускія песні, размаўлялі пра лёс Ай�
чыны і чыталі ўспаміны сп. Вострыка�
ва.” 

Мікола Салянскі, (удзельнік):
“Я ахвяраваў грошы сп. Вострыкаву
за тое, што ён зрабіў. Лічу маю ахвя�
ру малой, бо вымераць ступень ахвяр�
насьці Цімафея Вострыкава немагчы�
ма. Ён паклаў на беларускую справу
жыцьцё і маладосьць – аддаў усё са�
мае дарагое. Зараз гляджу на неба і
хочацца ў вышыню ізноў.” 

Непасрэдна ў акцыі па ўшанавань�
ню забытых герояў і распаўсюду ін�
фармаціі аб ёй удзельнічала каля 20
прадстаўнікоў ЗБМА. 

www.zbma.net

ШШлляяххаамм  ВВооссттррыыккаавваа
Заканчэньне з бач. 3

Драматычныя падзеі Менскай
Вясны�2006 цяпер усё часьцей
становяцца прадметам аналізу

палітыкаў, філёзафаў і сацыёлягаў. Тут
ёсьць над чым разважаць спэцыялістам:
якія імпульсы і пачуцьці нашых суграма�
дзянаў сталі штуршком да масавага пра�
тэсту ў сталіцы і іншых гарадох Беларусі,
у чым бачыцца моц і слабасьць аб’яднана�
га дэмактатычнага руху, што трэба зра�
біць, каб яе вопыт даў для беларускага на�
роду значна большы плён у пляне дэмак�
ратызацыі грамадзтва, рэалізацыі яго эў�
рапейскіх памкненьняў, калі аналягічная
сытуацыя насьпее да 2011 году. Гэта, так�
бы мовіць, рацыянальны пляст асэнсаван�
ьня вынікаў “першай беларускай рэвалю�
цыі”. Цяпер у Беларусі Менскую Вясну�
2006 ўсё часьцей асэнсоўваюць і з пазы�
цыі эмацыйнай. Успомнім, да прыкладу,
сымбалічную і ў нечым незвычайную для
беларускага выяўленчага мастацтва кар�
ціну Алеся Марачкіна “Плошча Каліноў�
скага” ці яркую дакумэнтальную стужку
Юрыя Хашчавацкага “Плошча”. Ства�
ральнікі гэтых твораў пакінулі будучым
пакаленьням беларусаў рамантычны, ге�
раічны і, у той�жа час, чалавечны вобраз
маладых змагароў за незалежнасьць Бе�
ларусі, за яе волю і дэмакратыю.

Усе гэтыя асэнсаваньні ня будуць
поўнымі без музычнай аздобы падзеяў,
якія сталі часьцінай гісторыі незалежнай
Беларусі. Бо сучасная беларуская
музыка розных кірункаў сталася ад�
ным з чыньнікаў Менскай Вясны�
2006. Вось што ў гэтай сувязі адзна�
чалася яе непасрэдным удзельнікам
Андрэеем Баранавым ў кнізе “Ве�
рым! Можам! Пераможам! Кроніка,
дакумэнты, сьведчаньні” (“Prymat”,
Bielastok�Менск, 2006): “І тады, і на�
далей агульнаму настрою больш за
ўсё пасаваў рок�н�рольны драйв. У
асноўным круцілі беларускі рок.
Лідэрамі “гіт�параду” былі “N.R.M.”.
Дыск “Песьні Свабоды” мы ведалі
амаль на памяць…” Падаецца, што
не дарма гэтая складанка лучна з
зоркамі айчыннага року была вылу�
чана аўтарам асобна. На гэтым фак�
це спынюся падрабязьней…

Так, выпускі складанкі “Песьні
Свабоды” адыгралі сваю заўважную
ролю ў падзеях тых незабыўных
дзён. І гэта не выпадкова, бо як ад�
значаў на прэс�канфэрэнцыі адзін з
кіраўнікоў падпольнага (under�
ground) выдавецтва “Volia Music”
Пупер, кампазыцыі са складанкі
“Песьні Свабоды” спампоўваліся ў
Інтэрнэце больш за 50 тысячаў ра�
зоў! Дадайце, колькасьць распаўсю�
джаных асобнікаў і саматужных ко�
піяў! Упэўнены, што ні адзін з ана�
лягічных праектаў у Эўропе ня змо�
жа пахваліцца такімі вынікамі. Мо
таму выдаўцы “Volia Music” працяг�
нулі сваю папулярную сэрыю да га�
давіны падзяў Менскай Вясны�2006.
Дарэчы, тэндэнцыя экзыстэнцыяль�

нага асэнсаваньня пад�
зеяў на Плошчы была
вызначана ня толькі складальнікамі з
“Volia Music”, але і многімі беларускімі
музыкамі. Напрыклад, сёлетні даўгачака�
ны альбом гурту “N.R.M.” названы “06” у
гонар памянёных падзеяў і маладых ге�
рояў 2006 года, а назва дыску гіп�гоп фар�
мацыі “Чырвоным па Белым” (ЧпБ) най�
больш адлюстроўвае стаўленьне выка�
наўцаў да ўсяго, што адбывалася ў той
час у Менску – “Крывавы сакавік”. Зна�
ёмства з гэтымі знакавымі рэлізамі ў чы�
тачоў “Беларуса” наперадзе. Сёньня�ж
мы прадстаўляем трэці выпуск “Песень
Свабоды” – “Плошча Каліноўскага”.

Нельга прыдумаць лепшага для пачат�
ку праграмы “Песьняў Свабоды”, чым ка�
вэр на кампазыцыю сусветнавядомага
“бітла” Пола Макартні “Freedom”! І гэты
гіт па�свойму перасьпявалі ўдзельнікі
праекту “Партызанская школа”. І калі іх
песьня названая “Свабода”, дык і выка�
наньне адпаведнае. Не, “Партызанская
школа” не новы “Beatles”, а адзіны ў
сваім родзе ў Эўропе музычны праект, які
складаецца з вучняў забароненага ўла�
дамі Беларускага гуманітарнага ліцэю імя
Якуба Коласа. Маладыя музыкі вучацца,
сьпяваюць і запісваюць дыскі ў падпольлі.
Гэтая акалічнасьць неверагодным чынам
адбілася на якасьці выкананьня: магчы�
ма, маладым музыкам не хапае віртоз�
насьці, затое яны непараўнальна шчырыя
ў сваіх пачуцьцях і надзеях! Гэтую ака�
лічнасьць выкананьня заўважыў�бы і сам
сэр Пол, калі�б у яго быў час і нагода па�
знаёміцца з маладымі беларускімі інтэр�
прэтатарамі ягонай творчасьці.

Як і на мінулых выпусках “Песьняў
Свабоды”, салідарнасьць са сваім вучнямі
выказаў выкладчык ліцэю паэт і бард
Андрэй Хадановіч. На дыску прадстаўле�
на ягоная музычна�паэтычная сюіта з
трох кампазыцыяў. У працы над адной з
іх прыняў удзел лідэр гурту “P.L.A.N.” і
гукарэжысэр Андрэй Плясанаў, які
ўклаў душу і прафэсійнае ўмельства ў гэ�
ты запіс. Дзякуючы асабістай методыцы

запісу і аранжровак, бардаўская песьня
А. Хадановіча “Памяці намётаў на пляцы
Кастуся Каліноўскага” на мэлёдыю зна�
камітай песьні італьянскіх партызанаў
“Bella ciao” набыла сапраўды гістарычны
кантэкст. У ёй сканцэнтраваны камізм і
трагізм тых рэальных падзеяў, сведкамі
якіх сталі ня толькі беларусы, але і ўвесь
сьвет.

Своеаблівы рэп�трыпціх прадставіў на
дыску гурт “Чырвоным па Белым” – ары�
гінальную вэрсыю кампазыцыі “Крывавы
сакавік”, рэп “Непераможныя!”, “Хутка
стану зьверам”. Трэба адзначыць, што зь
літаратурнага пункту гледжаньня тэксты
лідэру гурта, які кліча сябе Ambasadar
KROU, сталі больш асэнсаванымі, даска�
налымі, але і заўважна агрэсыўнымі. На
маю думку, рэпэр разглядае падзеі Мен�
скай Вясны�2006 крайне эмацыйна. Такі
падыход ня можа не адбівацца на папу�
лярнасьці гэтых твораў сярод прыхільні�
каў гіп�гоп�культуры ў Беларусі. Гурт
“Чырвоным па Белым” – лідэр рэп�сцэны
краіны і тое, што ягоныя ўдзельнікі не ат�
рымалі “Рок�карону�2006” – памылка (ці
выпадкавая?) арганізатараў гэтага ме�
рапрыемства.

Сярод аўтарскіх блёкаў, што сталі
стрыжнем трэцяга выпуску “Песьняў
Свабоды”, не згубіліся і паасобныя
ўдзельнікі праекту. Адзначу яркія кампа�
зыцыі гурта “Крама” з іх вольналюбівымі
алегорыямі ў песьні “Неба – лёс арла”,
вельмі папулярныя ў моладзёвым ася�
родьдзі песьні гуртоў “B:N:” i “IQ 48”
“Быў час…” і “Схаванае сэрца” (на верш
М. Анемпадыстава). А вось тэма свабо�
ды, тэма змаганьня за ейныя ідэалы, без
алегарычнасьці вобразаў, пераканаўча
гучыць у лепшай кампазыцыі краіны (па�
водле той�жа “Рок�каранацыі�2006”) “Га�
дзючнік” ад “N.R.M.”, песьнях “Свабода”
з праекту “Салідарныя зь Беларусьсю”,
якую выканаў Аляксандар Кулінковіч, а
таксама ў кампазыцыі на верш Вітаўта
Мартыненкі “У горадзе чужых назваў”,

што прадставіў на дыск гурт “P.L.A.N.”.
У сэнсе бескампраміснасьці выказваньня
сваіх думак і пачуцьцяў трэба адзначыць
кампазыцыю вядомага менскага фольк� і
рок�выканаўцы Яраша Малішэўскага
“Калейдаскоп”. Сапраўды, у ёй аўтар у
гратэскнай форме расстаўляе кропкі над
“і” і прапануе свой погляд на нашую сы�
туацыю…

Разам гэтыя музыкі ствараюць абагуль�
нены вобраз падзеяў і малююць пэрспэк�
тыву для краіны, свайго жыцьця ў ёй. І гэ�
тая пэрспэктыва – пакуль ня пэўная, але,
відавочна, аптымістычная. І асэнсавань�
не падзеяў Менскай Вясны�2006 прывялі
музыкаў да такіх высноваў.

У адрозненьне ад мінулых выпускаў
“Песьняў Свабоды”, на гэтай складанцы
значна шырэй прадстаўлена наймала�
дзейшая плынь айчынных рок�выканаў�
цаў. Сярод іх шмат гуртоў рознага ўзроў�
ню і магчымасцяў, розных стылістычных
накірункаў, ад бард�року і рэпа да nu�
metal: “Рэха”, “Band A”, “Ростра”,
“Рахіс”, Вожык (ТО Лапата), “Адзінота і
Марны Прарок”, “Alter ego”, “Termin X,
“Stillout”. Важна тое, што музыкі выка�
залі свае пачуцьці і думкі наконт вядомых
падзеяў, падтрымалі ідэалы волі і неза�
лежнасьці краіны. Кожны голас у гэтым
сучуччы мае вагу залата, бо, як адзначыў
Сяржук Сокалаў�Воюш у “Вершы пра
маўклівых” на гэтым дыску:

Ды воля ня можа няволяю стацца, 
Хаця й абдымае мацней ад пятлі, 
І трэба ці крыкнуць, каб разам застацца, 
Ці моўчкі пакінуць абшары зямлі. 

� Жыве Беларусь! 
ці — ...Long live... 
ці — Niech zyje! 
Абы не маўчаньне ў зацятай губе — 
Маўклівых зьнішчаюць свае і чужыя, 
Маўклівыя самі зьнішчаюць сябе.

Анатоль МЯЛЬГУЙ, 
музычны аналітык

ÁÅËÀÐÓÑ № 535 Жнівень 2007 г.14

ННаашшааяя  ффааннааттээккаа ППеессььнніі  ССввааббооддыы--33::  ккаабб  ммааўўккллііввыыяя
ссааммыыяя  ссяяббее  нняя  ззььнніішшччыылліі

“N.R.M.” на прэзентацыі складанкі “Песьні Свабоды” ў Менску.  Фота аўтара.

Сьвет пашыраецца, ня�
гледзячы на антысацы�
яльныя выбрыкі анты�

глябалістаў. Успрыняцьце ад�
легласьці паміж жыхарамі роз�
ных мясцовасьцяў звужаецца. У
такіх варунках, як ніколі раней,
паўстае праблема ўзаемаразу�
меньня. 

Мовы, як і кампутары, тракта�
ры, цукар ці прыродны газ падпа�
радкоўваюцца законам рынку. З
акцэнтаў, дыялектаў, крэоляў
яны могуць здабыць месца дзяр�
жаўнае. Шлях пэўнае мовы заў�
сёды падпарадкоўваўся прынцы�
пу чароўнае рукі, клясічна рас�
тлумачанага Адамам Смітам яш�
чэ ў 18�м стагодзьдзі.

Сыстэма працуе вельмі прос�
та. Калі хочаш удзельнічаць у
нацыянальным эканамічным
жыцьці, то маеш паклапаціцца,
каб цябе разумелі. Таму усе ім�
кнуцца размаўляць так, як раз�
маўляюць у Парыжы, Лёндане,
Вашынгтоне...

Гэтаму ёсьць шмат пацьвер�
джаньняў. Тут, у Амэрыцы, мы
ведаем шмат выпадкаў, калі
бацькі�імігранты ня вучаць сваіх
дзяцей роднай мове, маўляў, каб
у іх не было цяжкасьцяў у шко�
ле. Сярод амэрыканцаў выдзяля�
ецца здольнасьць размаўляць на
стандартнай амэрыканскай мо�
ве. Напрыклад, адна з маіх пра�
фэсарак, якая родам зь Нью
Джэрзі казала мне, што яна
шмат працавала над сваім вы�
маўленьнем, каб пазбавіцца ак�
цэнту, характэрнага для жыха�
роў ейнага штату, якія маюць
ірляндзкія карані. Войска – гэта
іншы прыклад. Там размаўля�
юць на сталічным дыялекце (ці
на рустычным варыянце апош�
няга), дыялекце месца, дзе скан�
цэнтравана эканамічная дзей�
насьць, і дзе працуюць нанятыя

грамадзкія асобы, якія назіра�
юць за станам грамадзтва, абя�
цаючы абараняць ягоныя раз�
настайныя інтарэсы – палітыкі.
Так войска абараняе жыцьцёвыя
й эканамічныя інтарэсы той
сталічнай купкі фінансістаў,
прамыслоўцаў ды палітыкаў, за
чыім вымаўленьнем пільна со�
чаць масы гандляроў, працоў�
ных, службоўцаў ды ўсіх іншых
грамадзянаў, якія хочуць быць
як усе. 

Па меры таго, як краіны пачы�
наюць спаборнічаць паміж са�
бою, мовы атаясамліваюцца з
пэўнымі палітычнымі сымбалямі
ды набываюць грувасткія грама�
тычныя схемы.

Доўгі час эўрапейцы былі
схільныя карыстацца адной�
дзьвума мовамі для міжнарод�
ных зносін ці дзеля данясяеньне
сваіх думак да шырэйшага кола
людзей. Некалі было так, Кірыла
Тураўскі, Клімэнт Смаляціч пі�
салі на адзінай царкоўнаславя�
нскай мове, на якой іх разумеў
увесь славянскі сьвет. Мікола з
Гусава�ж, разам з Андрэям Во�
ланам, далучыліся да шырокага
кола эўрапейцаў праз свае роз�
думы ў зграбных лацінскіх рад�
кох. Паколькі гэта былі мовы
мёртвыя, то ніхто ня меў  хіс�
таньняў ужываючы іх. У гандлі�
ж, з�за яго пераважнай лякаль�
насьці ў той час, ня паўставала
пытаньня міжнароднае мовы
зносін, і калі трэба было паразу�
мецца зь нетутэйшымі, то вык�
рышталізоўваўся нейкі слэнг, на
якім можна было правесьці апэ�
рацыі.

Як вядома, рэфармацыя зьвяр�
нула ўвагу кніжнікаў да дзікіх

мясцовых гаворак. Іх абгарнулі
лацінай, сяк�так надалі грама�
тычны сэнс, часам бяручы тую�
ж мёртвую лаціну за прыклад
(памятаеце ангельскае правіла
no double negation?), ды пачалі
друкаваць на іх рэлігійныя кнігі.
Друкары ўбачылі вялізарны ры�
нак у выданьні Бібліі на розных
мовах. Гэты рынак меўся быць
асвоеным. Так паўсталі Альда ў
Вэнэцыі ды Францыск Скарына
ў слаўным Полацку.

Час зьмены ўнівэрсальных
моў гэтак званымі простымі су�
паў з сусьветнай экспансіяй
асобных эўрапейскіх краінаў ды
разьвіцьцём тэорыі мэрканты�
лізму (як яе акрэсьліў міністар
Людовіка 14�га Жан Баціст
Кольбэр). Неўзабаве  ў  Францыі
пачалося Асьветніцтва, а  ў Рэчы
Паспалітай Адукацыйная камі�
сія  разам з езуітамі выціснула са

школаў мову Тамаша Аквінска�
га. 

З рамантызмам прыйшло замі�
лаваньне тым дзіўным “гатыч�
ным” пэрыядам, калі трубадуры
сьпявалі на простай праван�
сальскай гаворцы. У Францыі
рэвалюцыйны ўрад стварае сы�
стэму школаў, у якіх вучаць па�
рыскай гаворцы, а ў Чэхіі паў�
стаюць будзіцелі. 

Шырэйшыя колы насельніц�
тва пачалі браць удзел у эка�
намічным жыцьці краінаў. У
Польшчы зьявілася навуковая
тэрміналёгія, браты Грым ка�
дыфікавалі нямецкую мову, а ў
абшарах Аўстрыйскае імпэрыі
набіралі імпэту вугорцы, харва�
ты, украінцы ды ўжо згаданыя
чэхі. 

У дадатак да заморскіх багаць�
цяў да эўрапейскай эканомікі
была дададзена індустрыяліза�
цыя. Узьніклі магутныя дзяржа�
вы, якія кантралявалі вялізар�
ныя рынкі. На тых рынках усе

стасункі былі на мовах вялікіх
дзяржаваў. Гэтыя дзяржавы па�
чалі дзяліць ужо не Эўропу, а
сьвет. Па Першай сусьветнай
вайне ідэя самавызначэньня
“малых” народаў, перш за ўсё
тых, якія жылі ў атрымаўшых
паразу Аўстра�Вугоршчыне ды
Нямеччыне, набыла сілу й пад�
трымку чальцоў Антанты, якія ў
сваіх уласных дзяржавах вялі
асымілятыўную палітыку. Бела�
русаў тады, праўда,  праігнара�
валі. Беларушчына была ледзь
заўважнай у параўнаньні з ра�
сейшчынай, пальшчызнай ды
ідышам. Беларускамоўны асяро�
дак ня выглядаў прывабным ды
надзейным рынкам для розных
ідэалёгіяў, і таленавітых белару�
саў прывабліваліся суседнія на�
роды, дзе існаваў большы рынак.
Хіба іх можна вінаваціць?

Спэцыфіка беларускае праб�
лемы была ў тым, што краіна
сапраўды ператварылася ў пра�
вінцыю. Пасьля таго, як помнікі
вялікалітоўскае мінуўшчыны
расьцягнулі на будматэрыялы
для іншых эканоміяў, амаль ні�

чога ня засталося, што нагадва�
ла�б сьвету, што Беларусь была
некалі магутнай дзяржавай. Ма�
ла што нагадвала аб гэтым і сьве�
ту, і ўласна “тутэйшым”. Да та�
го�ж, дзякуючы дысцыплінарнай
праграме царскага ўраду, якая
распачалася пасьля задушаньня
паўстаньня Каліноўскага, Паў�
днёва�Заходні край абмінулі рэ�
формы, якія тады абнаўлялі ас�
татнюю Расею, пазбаўляючы
Беларусь эканамічнага разьвіць�
ця. З усяго абшару толькі Вільня
неяк магла параўнацца з Варша�
вай, Кіевам, Харкавам ці Адэсай.
Але і Вільня ня ўражвала сваёй
эканамічнай жвавасьцю, і была
тады местам з расейскай ад�
міністрацыяй, польскамоўнай
шляхтай, ды рознамоўнымі ні�
замі. 

Паколькі на працягу 19�га ста�
годзьдзя Беларусь не была ася�
родкам ані моцнага эканамічна�
га элемэнту, ані моцнага нацыя�
нальнага руху, то і мова яго на�
роду не магла прыцягваць да ся�
бе. Северо�Западны край быў
месцам адкуль сьцягваліся людзі
да цэнтраў, якія знаходзіліся па�
за ягонымі межамі – перш за ўсё
Санкт�Пецярбург і Варшава. І
арыентацыя на гэтыя гарады не
была заўсёды фізычным пера�
мяшчэньнем, а часта мела
толькі лінгвістычны характар.
Гэтак мы маем Міцкевіча, як
толькі аднойчы завітаў у Вяліка�
польшчу, і Ажэшку, якая ўсё
жыцьцё пражыла ў Горадні.
Шпілеўскі, Кіркор, Карскі зьяў�
ляюцца расейкімі прыкладамі та�
кога�ж кшталту. Наогул, гледзя�
чы на настроі віленскіх філяма�

таў ды пазьнейшых санкт�пецяр�
бурскіх суполак выхадцаў зь Бе�
ларусі, можна падумаць, што Бе�
ларусь мела шанец набыць неза�
лежнасьць акурат як польска�
моўная ці расейскамоўная дзяр�
жава. Магчыма нават двухмоў�
ная. Гэткая ідэя ў той час не зда�
валася такой жахлівай, бо хоць і
шмат беларусаў адчувалі сваю
адасобленасьць ад тых краёў,
але ня былі гатовыя адмовіцца ад
“вялікіх” моваў.

Дык што трэба рабіць арга�
нізацыям, якія імкнуцца пра�
соўваць беларускую мову? На
маю думку, пэўнае пераарыента�
ваньне дзейнасьці будзе неаб�
ходным. Зараз не настолькі іс�
тотнае пытаньне распаўсюду бе�
ларускай мовы, бо ва ўмовах су�
часнай Беларусі яе ўжытак са�
праўды “немэтазгодны” (як ка�
лісьці было немэтазгодным раз�
маўляць па�чэску ў Багэміі),
колькі пытаньне падтрымкі ўсіх
тых, хто размаўляе на ёй альбо
імкнуцца да гэтага. 

Месіянскае імкненьне рас�

паўсюду роднага слова ў пачат�
ку 1990�х гадоў прынясло сум�
ніўныя вынікі. Варта зацеміць,
што філёлягі, настаўнікі, паэты,
мастакі, журналісты гэта толькі
адзін пласт насельніцтва, да та�
го�ж невялікі ў параўнаньні з
рэштаю насельніцтва. Сюды
трэба таксама залічыць тых
службоўцаў, працоўных, прад�
прымальнікаў, якія хацелі�б
размаўляць на роднай мове ў
адрозьненьні ад сваіх калегаў,
якія ня бачаць у гэтым ніякага
сэнсу. 

Такім парадкам актывістам бе�
ларушчыны варта арыентавацца
на тыя 3 мільёны беларусаў, якія
калі й не ўжываюць беларускую
мову штодня, але, прынамсі, ха�
целі�б гэтага. Тым ня менш, трэ�
ба памятаць дзьве рэчы. Першая
– сьвет глябалізуецца, і най�
больш акцыяў у гэтым вялізар�
ным рынку маюць ангельская,
нямецкая, французская, расей�
ская, кітайская, дзе першая й
апошнія маюць асабліва высокія
паказчыкі. Выдатным сьведчань�
нем гэтага зьяўляюцца сканды�
наўскія музычныя гурты, ад
ABBA ды HIMам, якія перайшлі
на ангельскую мову, і, хоцькі�ня
хоцькі, праславілі Скандына�
вію.У гэтым няма нічога благога.
Веданьне моваў нікому не паш�
кодзіла, абы была свая нацыя�
нальная аснова, усьведамленьне
свайго роду, якое закладаецца зь
дзяцінства. І з гэтым, мне здаец�
ца, праблемаў ня так шмат.

Нельга таксама забываць, што
рынак заўсёды зьмяняецца. 

Жыжаль

ППааммяяцціі  ВВааннддыы  ММААХХННААЧЧ  ((ЧЧААРРННЭЭЦЦККААЙЙ))
Перад 7�й гадзінай вечара ў аўторак, 22�га травеня, адыйшла ў вечнасьць усімі намі шанава�

ная Ванда Махнач у веку 88 год. Памерла яна ў доме састарэлых Сьв. Бэнэдыкта ў Найлз
(Niles), штат Ільліной. Пражыла яна там тры месяцы.

Бацька Ванды Махнач быў беларусам, а маці расейкай. Ён ажаніўся зь ёю ў Маскве, калі быў
жаўнерам царскага войска. Там і нарадзіліся іхныя дзьве дачкі – Ірэна і Ванда. Пазьней яны
ўсынавілі яшчэ і хлопчыка, якому далі імя Юрка. Сястра Ванды Ірэна была замужам за др. Пят�
ром Гайдзелем, а прыбраны брат Юрка жыве ў штаце Віскансын і практыкуе як вачны лекар.
Сям’я Гайдзель памерла раней.

У Беларусь сям’я Чарнэцкіх прыехала падчас рэвалюцыі ў Расеі і пасялілася ў мястэчку Ля�
хавічы каля Баранавічаў. У 1944 годзе з адыходам немцаў Чарнэцкія выехалі ў Нямеччыну, по�
тым нейкі час жылі ў Аўстраліі. Пазьней пры дапамозе Ванды і яе мужа Міхася Чарнэцкія, іх
дачка Ірэна з мужам др. Гайдзелем і іх трое дзяцей пераехалі на сталае жыхарства ў ЗША.

Сваіх дзяцей Ванда і Міхась ня мелі. Яны шчодра ахвяравалі на розныя беларускія мэты. Яны
належалі да парафіі каталіцкай царквы Хрыста Збаўцы, і абое сьпявалі ў царкоўным хоры. Ван�
да мела вельмі прыгожы альт.

Ванда Махнач была рыма�каталічкай, але вельмі любіла і ўсходні абрад. Заўпакойную служ�
бу па ёй адслужылі тры сьвятары. Пасьля службы цела нябожчыцы перавезьлі на сямейную дзя�
лянку на могільніку Куін оф Гэвэн (Queen of Heaven) у Гілсайд (Hillside) непадалёку ад Чыкага.

На службе былі прысутнымі й тры з парафіянаў царквы Хрыста Збаўцы.
Вечная памяць ёй і ўсім яе родзічам, пахаваным там. Хай ім усім заўсёды сьніцца наша сіня�

вокая і незабыўная Беларусь!
Вера РАМУК

Выказваем спачуваньні сп. Зьмітру САЎКУ з
нагоды напаткаўшага яго гора 3 сьмерці бацькі. 

Шчыра спачуваем родным і блізкім заўчасна
памёрлай Ядвігі РЫЖАЙ, якая нарадзілася ў

Беларусі ў 19443м годзе.

Сьв. Юрыя ў Чыкага. . . . . .30
А. Кузьміч  . . . . . . . . . . . . . .30
І. і К. Лабацэвіч . . . . . . . . .30
Я. Сажыч  . . . . . . . . . . . . . . .30
А. Сецька  . . . . . . . . . . . . . . .30 
Л. Шыманец  . . . . . . . . . . . .30

Усім шчыры дзякуй!

9 верасьня 2007 году сьвятар Ян СПАСЮК правядзе беларускае

праваслаўнае набажэнства ў будынку царквы па адрасу:
802 Kent Ave
Brooklyn, NY 

Запрашаюцца ўсе жадаючыя.

Віншуем шаноўнага Янку ЗАПРУДНIКА з днём
нараджэньня. Жадаем здароўя,  посьпехаў і

натхненьня ў новых справах.

Прапаноўваем наведаць
інтэрнэтную краму газэты

“Беларус” па адрасу:
www.e-krama.com

Там вы зможаце замовіць
беларускія кнігі, музычныя

запісы, паштоўкі, календары,
а таксама ўнікальныя маркі

Беларускай Народнай
Рэспублікі.

Віншуем паважанага Ўладыку ЮРЫЯ з днём
нараджэньня і зычым добрага здароўя,

памыснасьці ў працы на Божай ніве.

НА ВЫДАВЕЦКІ ФОНД
“БЕЛАРУСА” АХВЯРАВАЛІ:

ены хранічнай хваробай тутэйшых у бе�
ларускім грамадзтве, калі псэўдатутэй�
шыя перараджаліся ў паслухмяных выка�
наўцаў чужых місій, як той “істы рускі
патрыёт” Зносак.

“Тутэйшасьць” – катэгорыя этна�
гістарычная, біясацыяльная, мясцовая.
Нашыя продкі нярэдка яшчэ цьмяна ўсь�
ведамлялі сябе беларусамі, на што было
шмат прычын, у тым ліку небясьпека.
Найменьні палачанін, паляшук, ліцьвін
былі лякальнейшымі. Што датычыць
найменьня “тутэйшы”, “тутэйшыя”, то
яны былі самымі ўнівэрсальнымі. Пака�
зальна, што А. Міцкевіч лічыў сябе ту�
тэйшым ліцьвінам, а Э. Ажэшка –
ліцьвінкай з Гарадзеншчыны. У вершы
“Тутэйшыя” Купала вуснамі свайго ге�
роя казаў:

Я не чыноўнік і ня граф, ня князь,
Таксама – я ня турак і ня грэк,
І нават не паляк і не маскаль,
А проста я тутэйшы чалавек!
Важна падкрэсьліць, што ў розных пра�

явах па няпісанаму закону Купала стаўся
хросным бацькам тутэйшасьці – “Ня
плюй у карытца”, “Папросту”, “Забраны
край”, “Сваякі”, “Жыды”, “Хаўрусьнікі”,
“То палячок, то беларус”, “Чужым”, “Бе�
ларускія сыны”, “На біблейскія матывы”
і шмат іншых. Яшчэ да напісаньня п’есы
“Тутэйшыя” ён быў апантаны гістарыч�
ным лёсам Беларусі, якая зазнала аж не�
калькі хваляў акупацыі, калі ў самым
Менску за два з паловаю гады чатыры ра�
зы мянялася ўлада: то бальшавіцкая, то
нямецкая, то польская.

Як мастак�антраполяг з пазыцыі гіста�
рычнага псыхалягізму Купала ацаніў
палітычную сытуацыю Беларусі як “эпі�
дэмію торжышча”, як “гандлёвы зуд”
(“Торжышча”, 1919). “Пад апекай Вар�
шаўскай і Маскоўскай беларускае баяр�

ства стала чужым на сваёй беларускай
зямлі”. “Прадавала сябе, свой народ,
сваю Бацькаўшчыну” (“Незалежнасьць”,
1919). Купала спачуваў Украіне, Фінлян�
дыі, Арменіі. Годам раней (1918) Польш�
ча здабыла сваю незалежнасьць.

Беларусь нібы на крыжы. Вайна, бяз�
ладзьдзе, рэвалюцыя перамяшалі ўсё,
выштурхнулі на Катэдральны пляц і Ка�
мароўку грамадзян і грамадзянак, служа�
чых і беспрацоўных, інтэлігентаў і сялян,
беларусаў, расейцаў, палякаў, немцаў,
габрэяў, абарванцаў і жанчын невядомых
заняткаў, голеных і барадатых, скепты�
каў і песымістаў... Зблізку здавалася,
што пад гукі катрынак прадаюцца хатнія
лахманы. Але Купала ўбычыў сьвет у зу�
сім іншым ракурсе. Увесь натоўп, ста�
ноўчыя і адмоўныя персанажы, выяўлялі
свае адносіны да беларускасьці. Бо саста�
рэлыя і шкодныя звычкі ды забабоны, ка�
заў драматург, былі ў Беларусі “найця�
жэйшыя, як у цэлым сьвеце”, дзе чужа�
камі тварылася “паскудная камэдыя над
няшчасным, абняволеным беларусам”.

Але, бадай, самым прыкрым і жудас�
ным  у вераніцы торжышчаў (“паганых”,
“ганебных”, “зьдзекліва�насьмешлівых”,
“фецішна�фальшывых”) зьявіўся вобраз
беларуса, жыцьцё якога змусіла выста�
віць на продаж нязвыклы тавар – сваю
душу (“На рынку”):

Меў хату, меў поле, – прыйшлі і забралі...
Сам вінен: ня ўмеў пільнаваць.
Мясцовы беларус ветліва запрасіў “па�

ночка” і “барыньку” агледзець тавар, абя�
цаючы нават даць нары з душой�галубкай
і прадаць па такой нізкай цане, аб “якой а
ні сьнілі”: меней, чым трыццаць срэбра�
нікаў, якія “ўзяў за Хрыста калісь Юда”.
“Станела ўсё – душы і цуды”, – так рэзю�
маваў свой учынак тутэйшы жыхар.

Насуперак звыклым эўрапейскім стан�
дартам, амаль пяць стагодзьдзяў Бела�
русь існавала як краіна безьдзяржаўная
ў цэнтры Эўропы – факт на дзіва рэдкі.
Ён абумовіў яшчэ з часоў Ягайлы вось та�
кую прымаўку, што “Беларусьсю гандля�
валі як у касьцёле, так і ў пасьцелі”. Ты�
повы вобрас торжышча вырас на глебе
купалаўскага гістарызму з выразнымі
прыкметамі ноў�хоў. У сюжэце трагіка�
мэдыі “Тутэйшыя” ён выконвае ролю
імунна�абарончай мэнтальнасьці, паказ�
вае гістарычную праўду пра каляніяль�
ную палітыку акупантаў.

Вяртаньне да Купалы – гэта крокі на
гістарычным церневым шляху ад тутэй�
шасьці і праз яе – да нацыянальнасьці.

Вяртаньне да жыватворных крыніц на�
роднага паэта Беларусі Янкі Купалы – гэ�
та найкаштоўнейшая традыцыя ў кож�
ным духовым памкненьні ацаніць дзень
сёньняшні, адчуць магчымасьці дня заў�
трашняга.

Сяргей ДРОЗД

Заканчэньне з бач. 1

ВВяяррттааннььннее  ддаа  ККууппааллыы

